
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Электрон журнал 1368-сонли гувоҳнома билан давлат рўйхатига олинган. 

Муассис: “SCIENCEPROBLEM S TEAM” масъулияти чекланган жамияти.

Kirish. Hozirgi shiddat bilan rivojlanib borayotgan taʼlim amaliyotida kompetentli 

yondashuvni amalga oshirish ushbu jarayonning barcha jihatlarini chuqur va har tomonlama 

ilmiy oʻrganishni talab etadi. Shu bilan birga, taʼkidlash kerakki, kompetentlikni pedagogik 

fenomen sifatida talqin qilish qiyin, chunki, kompetentlik kategoriyasi pedagogikaga boshqa 

fanlardan kiritilgan boʻlib, u fanlarda yеtarli darajada chuqur anglab еtilgan va oʻzining 

mustahkam oʻrniga ega. Dunyoda inson va jamiyatni takomillashtirish omili sifatida jismoniy 

madaniyatning roli sezilarli darajada oshib bormoqda. Shunga koʻra, jamiyat va uning aʼzolari 

tomonidan jismoniy tarbiya sohasida xizmat koʻrsatuvchi mutaxassislarni tayyorlash sifati va 

samarasiga yetarli darajada eʼtibor qaratilib kundan kunga kasb malakalari darajasiga 

qoʻyiladigan talablar ortib bormoqda. Shaxsga yoʻnaltirilgan taʼlimga murojaat qilish pedagogik 

taʼlimning, shu jumladan jismoniy tarbiyaning yangi maqsadlarning paydo boʻlishiga olib 

keladi.  

Yuqoridagilardan kelib chiqqan holda, universitetning taʼlim maydoniga yangicha 

yondashuvlar va zamonaviy texnologiyalarni joriy etish asosida pedagog kadrlar tayyorlash 

tizimini modernizatsiya qilish zarur. 

Taʼlim amaliyotida kompetentli yondashuvni amalga oshirish ushbu jarayonning barcha 

jihatlarini chuqur va har tomonlama ilmiy oʻrganishni talab etadi. Shu bilan birga, taʼkidlash 

kerakki, kompetentlikni pedagogik fenomen sifatida talqin qilish qiyin, chunki kompetentlik 

kategoriyasi pedagogikaga boshqa fanlardan kiritilgan boʻlib, u fanlarda еtarli darajada talqin 

etilgan, oʻrganilgan va oʻzining mustahkam oʻrniga ega. U ijtimoiyiqtisodiy jarayonlarning 

natijasi sifatida pedagogika fanining tushunchalari tarkibiga nisbatan yaqinda kirib kelgan va 

hozircha pedagogik, xususan didaktik tushunchalar tizimiga toʻlaqonli singdirilmagan. 

Shu bilan birga, taʼlimda kompetentlikka yoʻnaltirilgan yondashuvlarning dolzarbligi 

tufayli “kompetentlik”, “kompetensiya”, “tayanch kompetensiyalar” atamalari taʼlimning yangi 

sifatlariga doir masalalarni muhokama etishda tobora koʻproq ishlatilmoqda hamda keng 

tarqalib bormoqda. Pedagogik hamjamiyatda kompetentlik va kompetensiyalar, ulardan qaysi 

birlari tayanch (universal) hisoblanishi, ularni shakllantirish va baholash usullarining 

qanaqaligini tushunib еtish jarayoni jadallashib bormoqda, ushbu tushunchalarni 

aniqlashtirish boʻyicha qizgʻin munozaralar davom etmoqda. Shu sababli bugungi kunda ushbu 

tushunchalarning juda koʻplab taʼriflari va talqinlari mavjud. 

Jismoniy tarbiya va sportning rivojlanishi hamda taraqqiy etishi aynan boʻlajak 

oʻqituvchining kompetentliligini shakllantirish bilan taʼminlash mumkin.  

Jismoniy tarbiya sohasini yaxshilashda boʻlajak jismoniy tarbiya oʻqituvchilarining 

buyurtmachilari talablarini tahlil qilish zarur, chunki bugungi kunda ish beruvchilar 

oʻqituvchilarga hozirgi zamonga mos ravishda alohida talablar qoʻymoqda. Bu talablar kasbiy 

mahorat, mehnat bozoriga mos ravishda kasbiy moslashuvchanlik, raqobatbardoshlilik, oʻz 

mutaxassisligi boʻyicha kasbiy kompetentlilik hamda ijodkorlik fazilatlariga egaligi kabilardan 

iborat. [1]. 

Oʻqituvchilarning kasbiy kompetentligi pedagogik mehnatning barcha tomonlarida: 

kasbiy faoliyatda, kundalik munosabatlarda, shaxs rivojlanishida, mehnatning majmuiy 

natijasida namoyon boʻladi va uning barcha komponentlari shakllanganligini talab etadi. 

Kompetentlilik yondashuvi kasbiy taʼlimni takomillashtirishning asoslaridan biri 

hisoblanadi. Bugungi kunda u yoki bu operatsiyani bajarish koʻnikmalardan iborat boʻlgan 

kasbiy mahoratning oʻzigina emas, balki kasbiy mahorat, ijtimoiy axloq, jamoada ishlash 

qobiliyati, tashabbuskorlik kabi kasbiy va shaxsiy sifatlar yigʻindisidan iborat boʻlgan 

kompetentlilik talab etiladi. Jismoniy tarbiya darslarining sifatini aynan boʻlajak oʻqituvchining 

kompetentliligini shakllantirish bilan oshirish mumkin, bu taʼlim jarayonini amalga oshirish 

loyihalarini ishlab chiqish jismoniy tarbiyani modernizatsiya qilishning eng muhim 

vazifalaridan biri hisoblanadi.  

Maqsadga erishish uchun qaratilgan taʼlim tizimidagi har bir boʻlajak jismoniy tarbiya 

oʻqituvchisining taʼlim yoʻnalishi boʻyicha olgan nazariy bilimlarini amaliyotga joriy etish va 

barkamol avlodni tarbiyalashga oid kasbiy kompetentligini shakllantirish imkonini beruvchi 

zamonaviy pedagogik texnologiyalardan samarali foydalanish talab etiladi. 

Kasbiy kompetentlikni rivojlantirishni muammoli oʻqitish jarayonida amalga oshirish 

ham maqsadga muvofiq boʻladi, buning mohiyati kasbiy faoliyatni yaxlit tizim sifatida koʻrish, 

unda tizimli faoliyat koʻrsata olish, yangi muammo va masalalarni hal eta bilish tajribalarini 

shakllantirish uchun zamin yaratishga xizmat qiladigan kasbiy faoliyat elementlarini taʼlim 

jarayoniga kiritishdan iborat.  

Kompetentli yondashuvning mohiyati, yuqorida koʻrsatib oʻtilganidek, u insonda 

mustaqil ravishda bilimlarni egallash faoliyatini tashkillashtirish, refleksiya, ijodkorlik, 

jismoniy va ruhiy jihatdan oʻzini boshqara olish koʻnikmalarini egallash, oʻz-oʻzini uyushtirish 

va rivojlantirish kabi qobiliyat va layoqatlarni shakllantirishni taʼminlaydi. Shuningdek, bunga 

kasbiy kompetentlikni shakllantirishning metodik mashgʻulot ishlanmalarini tuzish uchun 

nazariy-metodologik asos sifatida olingan oʻz-oʻzini rivojlantirish nazariyasi ham toʻla-toʻkis 

mos keladi.  

Ushbu paradigmada yangi strategik maqsad sifatida, koʻp qirrali bilim, koʻnikma va 

malakalarning miqdor jihatidan ortib boradigan muayyan bir toʻplamini egallash emas, balki, 

shaxsning integrativ sifati hisoblanadigan kasbiy kompetentlikni shakllantirish, shu bilan birga, 

talabalarni ularning bevosita kasbiy faoliyatida ham, umuman butun hayotiy faoliyatlari 

davomida ham zarur boʻladigan kasbiy kompetentlikni doimiy ravishda rivojlantirib borishga, 

uning chegaralarini tobora kengaytirib borishga yoʻnaltirish hisoblanadi.  

Boʻlajak oʻqituvchilarning kasbiy kompetentligini shakllantirishni uchta asosiy omilni 

integratsiyalash orqali taʼminlash mumkin: 

— muayyan yoʻnalish boʻyicha mutaxassis kasbiy faoliyatining oʻziga xos xususiyatlarini 

aks ettiradigan tayanch kompetensiyalarga mos ravishda tuzilgan va didaktik jihatdan 

moslashtirilgan bilimlar konsepsiyasiga asoslangan taʼlim mazmunini tashkil etishning 

maqsadga muvofiq boʻlishini taʼminlaydigan modullilik; 

— taʼlim maqsadiga mos keladigan oʻqitish shakllarini tanlashni belgilab beradigan – 

taʼlimni faoliyatga koʻra tashkil etish; 

— taʼlim olish-rivojlanishning uzluksiz jarayonini tashkil etish yoʻli bilan inson 

kamolotining toʻla-toʻkis boʻlishini taʼminlashga qaratilgan – taʼlimni texnologiyalashtirish.  

Adabiyotlar tahlili va metodologiya. Bespalko V.P ning fikriga koʻra, kompetensiya — 

bu shaxsning maʼlum bir toifadagi muammolarni hal qilish qobiliyati va bir qator shaxsiy 

fazilatlarning mavjudligi, bilim va koʻnikmalar zaxirasi deb hisoblagan. 

Kompetentlik esa — bu mutaxassisning zarur kompetensiyalar toʻplamiga ega 

boʻlishidir.  



SCIENCEPROBLEMS.UZ-Ижтимоий-гуманитар фанларнинг долзарб муаммолари № 1 (4) – 2024  

 

365 

L.M. Dolgova, P.V. Simonov va boshqalarning fikricha, kompetentlik − olingan bilimlarga 

asoslangan holda harakat qila olishlik demakdir. Namunalarga oʻxshash harakatlarni koʻzda 

tutadigan “bilim, koʻnikma va malakalardan” farqli oʻlaroq, kompetentlik universal bilimlarga 

asoslangan holda mustaqil faoliyat tajribasini nazarda tutadi. [2]. 

V.V. Bashevning taʼkidlashicha, kompetentliklar – insonning individual qobiliyati boʻlib, 

ular shartsharoitlar oʻzgargan paytda ushbu qobiliyatning boshqa shartsharoitlarga koʻcha 

olishida namoyon boʻladi. [3]. 

Shunday qilib, psixologik va pedagogik tadqiqotlarda “kompetentlik” tushunchasi juda 

noaniq koʻrib chiqiladi: harakat qilish qobiliyati sifatida; bilim, malaka, tajriba majmui sifatida; 

shaxsiy sifat sifatida; ijtimoiy-professional xususiyatlar; professionallik bilan sinonimdir va 

hokazo. Kompetensiyani turlicha talqin qilish, birinchi navbatda, turli kasbiy sohalardagi 

mutaxassislar faoliyati tarkibida oʻziga xos xususiyatlar mavjudligi bilan bogʻliq. 

Rus psixologi A.K.Markova oʻqituvchi kasbiy kompetentligining asoslari boʻyicha eng 

koʻp ilmiy izlanishlar olib borgan pedagog olimdir. Uning qarashlarida qachonki kelajak avlodni 

oʻqitishda va tarbiyalashda pedagog yuqori natijalarga erishsa, shu holatdagina biz pedagogni 

kasbiy kompetentlikka ega boʻlgan oʻqituvchi deb ayta olamiz. Uning fikricha, kompetentli 

oʻqituvchi oʻzining kasbiy bilimlarini, psixologik fazilatlarini oʻz mehnatida qoʻllashni bilishi 

kerak, deya taʼkidlaydi . [4]. 

Taʼlimning maqsadga muvofiq ravishda moslashtirilgan mazmuni va shakllari oʻqitish 

vositalarini tanlashni belgilab beradi, ular esa, oʻz navbatida, texnologiyalar tizimini samarali 

qoʻllash uchun shart-sharoitlarni taʼminlaydi. 

Muhokama. Kompetentli ijodkor pedagog oʻz kasbining еtuk ustasi – ustoz pedagog, 

maʼlum pedagogik mahoratga ega shaxs hisoblanadi. Pedagog barcha vaziyatlarda ham oʻz 

faoliyatini muvaffaqiyatli olib borishi uchun doimiy ravishda oʻz bilim va mahoratini oshirib, 

zamonaviy pedagogik va axborot texnologiyalarini, ilgʻor pedagogik tajribalarni, metod va 

usullarni muntazam oʻrganib, kasbiy-pedagogik ijodkorligini va kasbiy kompetensiyalarini 

rivojlantirib boradi. Ijodkorlikni rivojlantirishda innovatsion texnologiyalarni qoʻllash samarali 

natija beradi. 

Demak, oliy taʼlim muassasasida kompetentlikka yoʻnaltirilgan taʼlim shunday tashkil 

etilishi kerakki, talaba auditoriyadagi taʼlim vaqtida ham, auditoriyadan tashqaridagi vaqtlarda 

ham ijodiy ish bilan mashgʻul boʻlishi va quyidagilarni bajara olishi lozim: 

-muammoli vaziyatlarning еchimini topa bilish; 

— oʻz fikrini himoya qila olish va nostandart hayotiy va oʻquv vazifalarni hal etishda 

oʻzining nuqtai nazariga ega boʻlish; 

-oʻqish-oʻrganish va amaliy faoliyatda oʻzini namoyon qilishning noanʼanaviy usullarini 

doimiy ravishda egallab borish va h. 

Taʼlimiy uchlik – “maqsad- jarayon — natija”ning oʻrta boʻgʻiniga hozir eʼtibor kuchaygan 

boʻlsa-da, bir qator pedagog olimlar ushbu zanjirning boshidagi va oxiridagi halqalarini chuqur 

oʻrganmoqdalar. Masalan, bu sohada Chikago universiteti professori Benjamin Blum 

tomonidan bilim olish sohasidagi oʻquv maqsadlari taksonomiyasining yaratilishi diqqatga 

sazovordir. [5]. 

“Taksonomiya” atamasi yunoncha taxis (tartib boʻyicha joylashuv) va nomos (qonun) 

soʻzlaridan iborat boʻlib, obyektlarni oʻzaro aloqadorlik asosida tasniflash va tizimlashtirish 

maʼnosini anglatadi. 

Blum taksonomiyasi oʻquv faoliyatining turli sohalarini qamrab oladi: kognitiv (bilish), 

affektiv (hissiy — qadriyatli), psixomotor (harakat).  

1. Kognitiv soha. Bu sohada olingan nazariy va amaliy bilimlarni kasbiy-pedagogik 

ijodkorlikni rivojlantirishda aqlan hamda jismonan jihatdan qayta takrorlash, ularni egallangan 

kompetensiyalar bilan uygʻunlashtirish natijasida yangi kasbiy-pedagogik ijodkorlik va 

taktikaviy mashq bajarish qonun-qoidalarini oʻrganish zaruratiga tegishli oʻquv maqsadlari 

kiritiladi. 

2. Affektiv soha. Kasbiy-pedagogik ijodkorlikni rivojlantirish jarayonida kasbiy qiziqish 

va moyilliklarni shakllantirish, ichki hamda tashqi psixologik taʼsirlar natijasida yaxshi 

munosabatni oʻrnatish, uni mustaqil faoliyat davomida tushunib еtish orqali kasbiy faoliyat 

amaliyotiga tatbiq qilish maqsadlari kiritiladi. 

3. Psixomotorli soha. Bunga kasbiy-pedagogik ijodkorlikni rivojlantirish jarayonidagi 

psixologik faoliyat, jismoniy faoliyat natijasida asab muskullarini markazlashtirish 

kompetensiyalarini shakllantirish bilan bogʻliq maqsadlar kiritiladi.  

Natija. Blum taksonomiyasi asosida kasbiy-pedagogik ijodkorlikni rivojlantirish 

maqsadi, mazmuni, shakllarini hamkorlikda va individual tarzda tashkil etish mexanizmlari 

ishlab chiqildi va amaliyotga tatbiq etildi.  

a) hamkorlikda kasbiy-pedagogik ijodkorlik faoliyatini tashkil etuvchilar: 

- hamkorlikdagi kasbiy-pedagogik ijodkorlik faoliyati: kasbiy-pedagogik ijodkorlik 

faoliyatining bu turi bevosita oʻqituvchi va talabaning oʻzaro hamkorligida tashkil etiladi, 

oʻqituvchi talabalarga mustaqil ijodiy ishlarni bajarish uchun amaliy yordam beradi, maʼlum 

yoʻl-yoʻriqlar, koʻrsatmalar, maslahatlar berib boradi, talabalar ular asosida mustaqil faoliyat 

yuritadilar; 

- oʻqituvchi: oʻz kasbiy, metodik va pedagogik faoliyati davomida talabalar mustaqil 

ijodiy oʻzlashtirishlari uchun qoʻshimcha oʻquv materiallari va ular mazmuniga doir mustaqil 

ish va topshiriqlar tayyorlaydi hamda talabalarga ularni bajarishlari uchun tegishli 

koʻrsatmalar beradi; 

- talaba: oʻqituvchining koʻrsatmalari asosida mustaqil ijodiy faoliyat bilan shugʻullanadi. 

Oʻqituvchidan maslahat olgan holda amaliy ishlarni bajarish metodlari, vositalari va shakllarini 

tanlaydi, amaliy ishlar hamda ijodiy topshiriqlarni bajaradi; 

- metodlar, shakllar, vositalar: oʻqituvchi tomonidan tavsiya qilingan mustaqil ishlash 

metodlari, vositalari va shakllarini qoʻllash asosida talabalar nazariy va amaliy topshiriqlarni 

mustaqil tanlaydilar hamda ijodiy bajaradilar; 

- oʻqituvchi nazorati: oʻqituvchi talaba bajargan amallarni tahlil qiladi. Talaba kasbiy 

ijodkorlik faoliyatini yuritish ishlarini bajarish jarayonida yoʻl qoʻyilgan xatolarni aniqlaydi, 

amaliy faoliyat usullarini koʻrsatib beradi. 

- tuzatish kiritish: oʻqituvchi aniqlagan xatoliklar bartaraf etiladi hamda amaliy ishlarni 

bajarishning eng maqbul usullari koʻrsatiladi; 

- natija: bitiruvchilar yoʻriqnomalar asosida mustaqil ish bajara oladigan, ijodiy 

tafakkurga ega, eng ma'qulini tanlab, samarali faoliyat olib boradigan kompetentli mutaxassis 

boʻladi. 

b) individual tarzda kasbiy-pedagogik ijodkorlik faoliyatini yurita olish 

kompetensiyasining tashkil etuvchilari: 

- individuallik: talaba egallagan bilim, koʻnikma va malakalaridan kasbiy-pedagogik 

ijodkorlikni rivojlantirishda foydalanib, individual taʼlim oladi; 

- talaba: egallagan kompetensiyasi asosida mustaqil ijodiy faoliyat bilan shugʻullanadi. 

Oʻz amaliy faoliyatiga mos holda kasbiy-pedagogik faoliyat yurita olish shakl, metod, 

vositalarini oʻzi tanlaydi; 

- motivlar: talaba oʻz xohish-istagi, maʼnaviy ehtiyoji va qiziqishlaridan kelib chiqqan 

holda ijodiy faoliyat yurita oladi.  

Xulosa. Shunday qilib, kompetentlikni layoqatlilik, tayyorlik, imkoniyatga egalik va shu 

bilan birga, maʼlum bir harakatlar natijasi sifatida talqin etish mumkin. Boshqacha aytganda, 

kompetentlik – faoliyatga doir kategoriya boʻlib, subyektning qoʻyilgan vazifalarni bajarishga 

qaratilgan kasbiy, ijtimoiy va boshqa faoliyati jarayonida namoyon boʻladi. Umumiy holda 

taʼriflaydigan boʻlsak, kompetentlik – individning jamiyatda, xususan kasbiy faoliyat sohasida 

muvaffaqiyatli faoliyat olib borishi, atrofidagi obyektlar va subyektlar bilan oʻzaro hamkorlik 

boʻyicha muayyan malakalar va kasbiy tajribalar shakllanganligining muayyan darajasini 

demakdir. 

Boʻlajak oʻqituvchi kasbiy-pedagogik ijodkorligining shakllanishi uning jamiyatdagi 

oʻrni, pedagogika oliy taʼlim muassasasidagi majburiyati va vazifalariga hamda individual 

qobiliyatlariga bogʻliq boʻladi. Oʻqituvchining ijodiy individualligi uning individual 

xususiyatlari, yaʼni fikrlashning ilmiy tarkib topganligi, ishga ijodiy yondashishi, oʻz 

imkoniyatlarini roʻyobga chiqarishga intilishi va boshqalarning rivojlanish darajasi bilan 

belgilanadi. Boʻlajak oʻqituvchining ijodiy individualligini rivojlantirish va 

takomillashtirishning psixologik-pedagogik shart-sharoitlari qarama-qarshiligini his qilish, 

ularning еchimini topish uchun esa oʻziga xoslik va maqsadga muvofiqlik kabi kasbiy xislatlar 

tarkib topadi. 

Talaba oʻzining intellektual qobiliyatiga hamda metodik kompetentligiga mos holda 

ijodkorlik xususiyatlari asosida mustaqil faoliyat yurita oladigan, ijodiy tafakkurga ega, oʻzi 

uchun afzal boʻlgan obʼektlarni mustaqil tanlay oladigan va mustaqil ijodiy faoliyat olib 

boradigan yеtuk kompetentli mutaxassis sifatida namoyon boʻladi. 

